
Народная педагогіка як сродак выхавання грамадзянскасці і патрыятызму ў вучняў пачатковых класаў

Інфармацыя аб вопыце
Актуальнасць
         Новая сацыяльная і культурная палітыка стварыла ўмовы павышанага інтарэсу да вырашэння праблем адукацыі і выхавання падрастаючага пакалення. Кодэкс Рэспублікі Беларусь аб адукацыі ставіць задачу не проста фарміраванне чалавека новага тыпу, а фарміраванне на этнакультурнай аснове творчай асобы, здольнай арганічна ўпісацца ў сусветную культуру і цывілізацыю. У сувязі з гэтым навучальная работа на ўсіх ступенях сістэмы адукацыі  павінна быць пабудавана з улікам глыбокага ведання беларускага менталітэту. 
Выхаванне павінна забяспечыць засваенне духоўнай культуры свайго народа, яго гісторыі, сфарміраваць пачуццё адзінства са сваёй Зямлёй, Радзімай, Бацькаўшчынай, са сваім народам. Вырашэнню гэтых задач спрыяе арганізацыя выхаваўчага працэсу з улікам магчымасцей народнай педагогікі
 
Упэўнена, што на прыкладах народнай педагогікі беларусаў можна выхаваць у вучняў станоўчыя адносіны да працы, патрыятызм, грамадзянскасць. Багаты фальклорны матэрыял, гісторыя Бацькаўшчыны, людзі роднага краю даюць нам і вучнёўскай  аўдыторыі магчымасць пашыраць  веды аб багатай спадчыне беларусаў.
 
Для школы сённяшняй адным з асноўных накірункаў  і праблем застаецца   выхаванне асобы вучня з уласцівымі ёй якасцямі  патрыёта нашай краіны. У вырашэнні гэтай высакароднай задачы пачэснае месца, на мой погляд, належыць захаванню і аднаўленню нацыянальных традыцый і краязнаўству. Менавіта ім наканавана стаць тым сродкам, які будзе садзейнічаць нацыянальна-культурнаму адраджэнню беларуса праз пазнанне непаўторнасці яго гістарычнага шляху, матэрыяльнай і духоўнай культуры, праз усведамленне яе нацыянальнай каштоўнасці ў суквецці славянскай, еўрапейскай і сусветнай культуры. Менавіта яны, нацыянальныя традыцыі і краязнаўства, павінна закласці аснову для выхавання чалавека–грамадзяніна, гаспадара сваёй зямлі, адказнага за вынікі сваёй працы і за лёс сваёй краіны, яны здольны спрыяць выхаванню адказнасці  за захаванне гістарычнай і нацыянальнай спадчыны.
    
  Адзначу, што адраджэнне нацыянальных традыцый, народнай спадчыны пакуль што ў патрэбнай ступені яшчэ не стала прадметам пільнай увагі ў сістэме выхавання вучняў. А трэба ведаць і памятаць, што народная культура — гэта найважнейшая частка нашай гістарычнай спадчыны, якая ў ліку першых спрыяе фарміраванню нацыянальнай свядомасці  пакаленняў.

Наша Беларусь — старонка з багатай гісторыяй, самабытнай культурай, вялікай духоўнай спадчынай. Спадчынай, якая сёння, на жаль, у многім забыта, але якая ўсё роўна жыве і сілкуе народ, бо ўжо закладзена ў яго генетычны код. І наколькі важна прывіць дзіцяці з самага малку пачуццё Радзімы — зямлі, на якой яно нарадзілася, якая дала яму жыццё  і ўсё тое, што набыта і адпрацавана ў мінулым яго продкамі, навучыць з пашанай ставіцца да  сям’і і роду, да сваёй малой і вялікай Радзімы.

На самай справе ( толькі трэба пільна прыглядзецца), беларускія звычаі і абрады ўяўляюць сабой стройную сістэму, у якой знайшлі адлюстраванне розныя бакі народнай культуры, побыту, філасофіі, рэлігіі, светаўспрымання і светаасэнсавання. Яны з’яўляюцца неад’емнай часткай духоўнай спадчыны беларусаў. На жаль, і ва ўласных сем’ях, і ў практыцы выхаваўчых і адукацыйных устаноў мы далёка не поўна выкарыстоўваем гэты найбагацейшы педагагічны патэнцыял, створаны нашымі продкамі.
        Практыка сучаснага адукацыйнага працэсу школы паказвае: адной з праблем з’яўляецца стварэнне сапраўды народнай школы, у аснове якой – апора на родную мову, павага да агульначалавечых каштоўнасцей, умелае выкарыстанне нацыянальных і міжнацыянальных  педагагічных традыцый.   [2, с.3].  
   Аднак  няўмольны  час  робіць  сваё. Большасць  традыцый,  свят,  абрадаў,

самаробных  прылад  працы, прадметаў побыту, рэчаў хатняга ўжытку адышлі ў нябыт, саступілі месца. Але нельга дапусціць, каб разам з імі адышлі ў нябыт узоры народнай мастацкай творчасці. Гэта наш нацыянальны здабытак, аснова для развіцця сучаснай культуры. Трэба рабіць усё, каб выявіць, сабраць, зберагчы тыя ўзоры народнай мастацкай творчасці, якія яшчэ захоўваюцца ў традыцыйным побыце. Ва ўсім гэтым я бачу актуальнасць маёй дзейнасці ў дадзеным накірунку. 
   Сёння праблема рэальнага далучэння моладзі, асабліва дзяцей, да нацыянальнай культуры мае месца, хоць магчымасці для гэтай работы ёсць. Існуе рэальная патрэба ў новых падыходах да выхавання і адукацыі , выхавання на багатым нацыянальным вопыце. Такі погляд раздзяляюць многія мае суразмоўцы, людзі неабыякавыя,  якія згодны з думкай, што  неабходна з самага ранняга ўзросту ствараць умовы для фарміравання ў дзяцей уяўлення аб асаблівасцях беларускай духоўнай культуры і народных традыцый, паказваць багацце фальклорнай спадчыны Беларусі.  
      Кожны край мае сваю гісторыю, самабытную непаўторную культуру і прыродную спадчыну. Вывучэнне гістарычнага мінулага дазваляе ўбачыць малюнкі жыцця нашых продкаў, паказаць вытокі сучаснасці. Тым больш, кожны чалавек павінен ведаць гісторыю родных мясцін, культурныя традыцыі свайго краю. А ведаць — значыць цаніць і берагчы, ганарыцца і будзіць нацыянальны гонар, пачуццё патрыятызму, без якога няма асобы.
     Народная спадчына і традыцыі, у чым нават ніхто не павінен сумнявацца,  — вось той агеньчык, які асвятляе душы нашых выхаванцаў, прымушае іх беражліва і з гонарам зірнуць на тое, як жылі іх продкі.

          Культурны і адукаваны  чалавек, наш сучаснік і суайчыннік, у тым ліку  вучань, студэнт, сёння паварочваецца да мінулага,  праяўляе  жаданне  ведаць звычаі, абрады, традыцыі свайго народа,  цікавіцца ўзорамі нацыянальнага беларускага адзення, нацыянальнай кухняй, разнастайнымі тэхнікамі ткацтва, вышыўкай, побытам беларускага народа. Трэба толькі ўмела яму дапамагчы і накіраваць справу ў патрэбнае русла.

Прааналізаваўшы  ўсё сказанае, улічыўшы той факт, што каму, як не мне,  настаўніку, гэта наканавана лёсам і прафесіяй, каму, як не мне прапагандаваць і вывучаць спадчыну беларусаў, я мэтанакіравана абрала прыярытэтным накірункам уласнай дзейнасці  як класнага кіраўніка  справу далучэння  маіх выхаванцаў да нацыянальнай культуры і традыцый беларускага народа і вызначылася з мэтай сваёй педагагічнай дзейнасці ў дадзеным накірунку: ствараць неабходныя ўмовы для фарміравання ў вучняў патрэбы ў далучэнні да традыцый беларускага народа і народнай культуры, прапагандзе і папулярызацыі іх, павагі да нацыянальнай спадчыны беларусаў, пачуцця нацыянальнага гонару  і патрыятызму.
Мэта вопыту:  асэнсаванне ролі сродкаў і метадаў народнай педагогікі ў фарміраванні грамадзянскасці і патрыятызму  ў   вучняў пачатковых класаў.                

 Асноўныя задачы:

· паглыбіць уяўленні і веды пра нацыянальную спадчыну беларусаў;

· садзейнічаць станаўленню ўстойлівай цікавасці  і павагі да народнай спадчыны;

· спрыяць развіццю сацыяльных грамадска-патрыятычных пачуццяў і нацыянальнай самасвядомасці сродкамі краязнаўства;

· актывізаваць патрэбнасць вучняў у захаванні і перадачы іншым пакаленням нацыянальных, духоўных і культурных каштоўнасцей; 

· матываваць  дзяцей да праяўлення нацыянальнага самавыражэння;

· ствараць умовы для фарміравання светапогляду вучня на аснове павагі да працы і чалавека-працаўніка;

· забяспечыць узаемадзеянне прадстаўнікоў адукацыйнага працэсу з навакольным асяроддзем па вывучэнні спадчыны і гісторыі роднага краю.

Тэарэтычная база вопыту

      Адным з першых тэрмін “народная педагогіка” ўвёў К. Дз. Ушынскі. Даследчыкам, які ўпершыню ў гісторыі развіцця педагагічнай думкі прапанаваў азначэнне паняцця “народная педагогіка”, з’яўляецца Г. С. Вінаградаў. Ён тлумачыць народную педагогіку як адзінства педагагічных паняццяў, ведаў народа і выхаваўчай практыкі. Навукоўцы ХХ стагоддзя (Г. А. Камарова, Г. Н. Волкаў, А. Л. Хрыстова і інш.) прапануюць сваё разуменне тэрміна як сукупнасці і ўзаемазалежнасці  ідэй, поглядаў, уменняў і навыкаў па праблеме выхавання падрастаючага пакалення, адлюстраваных у народнай творчасці.

  Пры трактоўцы паняцця “народная педагогіка” неабходна ўлічваць пераемнасць ведаў, уменняў і навыкаў у часавым і функцыянальным праламленні, носьбіта дадзеных звестак – народ і яго творчасць, а таксама мэтавы кампанент, г. зн. выхаванне паводле грамадска зацверджаных нормаў народнай маралі. Такім чынам, народная педагогіка – узаемасувязь і ўзаемадзеянне ведаў, ідэй, вопыту па пытаннях выхавання асобы, адлюстраваных у народнай творчасці. [2, с.5].  
     Ідэі народнай педагогікі прыцягальныя тым, што яны заснаваны не на абстрактных  тэорыях, якіх так багата ў нашай педагагічнай навуцы і якія не знайшлі прымянення на практыцы, а на вопыце народа, у скарбніцы якога шмат паэзіі, мудрасці, геніяльнай прастаты. З гэтай нагоды К. Дз. Ушынскі пісаў: “Выхаванне, створанае самім і заснаванае на народных пачатках, мае тую выхаваўчую сілу, якой няма і ў самых лепшых сістэмах, заснаваных на абстрактных ідэях або запазычаных у другога народа” [1, с. 161].  

       Каб дасягнуць поспехаў у выхаванні, людзі па-рознаму ўздзейнічаюць  на выхаванне ў залежнасці ад сітуацыі, выбіраючы кожны раз той ці іншы спосаб, свой метад выхавання.  Як зазначае Г. П. Арлова, “у народнай педагогіцы можна вылучыць шмат метадаў выхавання: праца, прыклад і аўтарытэт, назіранне, гульня, наказ, перакананне, парада, тлумачэнне, гутарка, спаборніцтва, практыкаванне, грамадская думка, заахвочванне і ўхваленне, благаславенне, асуджэнне і інш.” [3, с. 16].  

Такім чынам, беларуская народная педагогіка ўключае ў сябе сістэму каштоўнасных паняццяў, уяўленняў, поглядаў, якія маюць шмат агульнага з агульначалавечымі каштоўнасцямі. Менавіта, на думку В.С.Болбаса, “этнапедагогіка дапамагае ўзняцца да вяршынь агульначалавечых маральна-духоўных каштоўнасцей, якія, у сваю чаргу, узялі ўсё лепшае з этнічных скарбніц кожнага народа. Таму толькі праз этнапедагогіку можна пракласці шлях да агульнапланетарнай педагагічнай культуры” [4, с. 12].  

Тэхналогія вопыту
   Выхаванне пачуцця патрыятызму і грамадзянскасці пачынаецца з любові да сваёй сям’і, дома, двара, вуліцы, школы. Як вялікая рака бярэ пачатак з маленькіх крыніц, так і любоў да Радзімы і народа пачынаецца з ведаў аб роднай  гісторыі, культуры, з прыхільнасці да ўсяго роднага, што створана пакаленнямі,  з цікавасці да людзей і іх працы. Няма ніводнага горада ці вёскі, з якіх не выйшлі б вядомыя людзі, дзе не захоўваюцца значныя з гістарычнага пункту гледжання прадметы, помнікі, створаныя папярэднімі пакаленнямі. Усё гэта – наша  спадчына, нашы нацыянальныя традыцыі, якія трэба ведаць і імкнуцца перадаць у будучым нашчадкам.
        У народнай педагогіцы склалася поўная сістэма сродкаў і метадаў народнага выхавання. Асноўнымі сродкамі народнай педагогікі з’яўляюцца праца, гульня, роднае слова, вусная народная творчасць (прыказкі і прымаўкі, прыметы, казкі, песні, загадкі), звычаі, традыцыі, святы.  Такім чынам, на сённяшні дзень, склаліся аптымальныя ўмовы для рэалізацыі народнай педагогікі з мэтай павышэння эфектыўнасці выхавання падрастаючага пакалення. Сучасныя канцэпцыі выхавання акцэнтуюць увагу на народнай педагогіцы. Аднак не варта народную педагогіку разглядаць як панацэю, здольную радыкальна змяніць адукацыйны  працэс у сучаснай школе. Неабходны прадуманы мэтанакіраваны падыход да арганізацыі выхаваўчай дзейнасці  на аснове гуманных народных традыцый. 

У чым бачыцца мне карысць такой працы? Заўважу, дзякуючы вывучэнню народных традыцый, вучні не толькі набываюць веды пра свой народ, яго паходжанне, гістарыю, яны знаёмяцца з адметнымі рысамі і характарам беларусаў. Праз усё гэта прыходзіць да дзяцей разуменне, што беларус – гэта вялікі міралюб, ашчадны і талерантны чалавек і заўзяты працаўнік. Выхаванне на прыкладзе нацыянальных беларускіх традыцый дапамагае дзецям усведамляць, што лепшыя якасці беларуса, яго этнічныя рысы шліфаваліся на працягу многіх стагоддзяў і дайшлі да нашага часу як неацэнны наш  нацыянальны скарб, які мы павінны зберагчы і памножыць. Такое стаўленне характэрна многім і многім, калі не ўсім,  народнасцям і нацыянальнасцям. Задача і місія ўсіх устаноў адукацыі, а школ найперш, актывізаваць працу па знаёмстве і далучэнні школьнікаў з абрадамі і традыцыямі нашых продкаў.  

Для дасягнення пастаўленай мэты і вырашэння сфармуляваных задач у выхаваўчай дзейнасці выкарыстоўваю наступныя формы, метады і прыёмы:
· фальклорныя святы: “Багач”, “Масленіца”, “Гуканне вясны”;
· беларускія народныя гульні;
· апытванне (анкетаванне вучняў);

· праца з друкаванымі крыніцамі і экспанатамі;

· выстава сабранага матэрыялу: “ Бабулін ручнік”, “ Куфэрак нашай сям’і”;

· віктарыны і інтэлектуальныя гульні: “Што я ведаю пра сваіх продкаў”, “Традыцыі і звычаі беларусаў”, “Традыцыйнае беларускае адзенне”, “Сядзім, казкі слухаем”;
· віртуальныя падарожжы:  “Мая маленькая радзіма”, “Вёсачка любая мая”;

· вечарыны і гасцёўні: “Традыцыі маёй сям’і”, “Беларускія прысмакі”;
· экскурсіі: краязнаўчы музей г.п. Карэлічы, г.п.Мір, школьны музей працоўнай і баявой славы;
· сустрэчы  са знаўцамі народнага рамяства:  “Бабуліны сакрэты”;
· класныя гадзіны (пасядзелкі): “П’ем гарачую гарбату”, “Побач з маці цёпла і ўтульна”
Фальклорнае свята – надзейны сродак народнай педагогікі. Яно па традыцыі спалучае ў сабе самыя разнастайныя сродкі і метады народнай педагогікі. Падрыхтоўка да свята і само святкаванне заўсёды мелі глыбокі гуманістычны сэнс, напаўнялі жыццё людзей, моладзі, малодшых дзяцей, спрыялі этнічнай кансалідацыі, выхаванню і ўмацаванню нацыянальнай супольнасці людзей.
Пры арганізацыі каляндарна-абрадавых свят патрэбна ўлічваць, што свята – гэта актыўныя зносіны вучняў паміж сабой і дарослымі, іх творчы ўдзел ва ўрачыстасці. У час падрыхтоўкі да каляндарна-абрадавага свята актуалізуецца і разгортваецца фальклорна-краязнаўчая дзейнасць, пашыраецца сфера ўжывання роднай мовы, прапагандуецца нацыянальная культура, народныя танцы і спевы, адраджаюцца традыцыі роднага краю, што і стварае атмасферу нацыянальнага адзінства.
Сэнс арганізацыйна-выхаваўчай работы на этапе падрыхтоўкі заключаецца ў тым, каб, па-першае, вызначыць педагагічную мэтазгоднасць правядзення таго ці іншага мерапрыемства. Па-другое, трэба псіхалагічна і практычна падрыхтаваць вучняў да мерапрыемства: зацікавіць, дапамагчы ўсвядоміць значнасць яго для вучня і для ўсяго калектыва, забяспечыць актыўную пазіцыю кожнага выхаванца ў ходзе падрыхтоўкі.
З уласнага вопыту скажу, што праходзіць  у нашым калектыве названая дзейнасць праз  падрыхтоўку  і правядзенне  розных  мерапрыемстваў,  скіраваных на вывучэнне фальклору і побыту продкаў-беларусаў. Напрыклад,  традыцыйным стала святкаванне народных  свят “Багач” (Дадатак 1), “Калядкі”, “Масленіца” (Дадатак 2), “Гуканне вясны” (Дадатак 3), “Вялікдзень”, “Пакровы”  і іншых, што дазваляе вучням праявіць сябе не толькі кемлівымі гаспадарамі, працавітымі  майстрамі  простых рэчаў, але і цудоўнымі выканаўцамі народных песень, карагодаў, дужымі асілкамі ў  беларускіх   народных   гульнях  і  таленавітымі  жартаỹнікамі ỹ  бясконцых  народных прыказках і прымаỹках, загадках. Пры правядзенні гэтых мерапрыемстваў вялікая дапамога аказваецца сем’ямі вучняў, яны непасрэдныя ўдзельнікі свят побач са сваімі дзецьмі-вучнямі. З вялікім задавальненнем выхаванцы ўдзельнічаюць у народных гульнях.

    Гульня – шырока распаўсюджаны і эфектыўны сродак і метад выхавання ў народнай педагогіцы. Трэба заўважыць, што праблема выкарыстання народнай гульні ў якасці педагагічнага сродку і метаду цікавіла вучоных  і педагогаў здаўна. У прыватнасці, педагагічная каштоўнасць гульні быда адназначна ў 20-я гады ХХ стагоддзя, калі ў Маскве быў створаны навукова-даследчы інстытут па вывучэнні дзіцячых гульняў і цацак. Аднак шырокага ўжывання ў выхаваўчай рабоце школы даследванні інстытута не знайшлі. Сёння вучоныя, педагогі зноў звяртаюцца да праблемы вывучэння і ўкаранення ў практычнае жыццё, выхаваўчую работу народных гульняў. (Дадатак 4).
На занятках па вязанні і вышыванні “Бабуліны сакрэты” бабулі вучняў класа дзеляцца сваімі ведамі і ўмельствам з падрастаючым пакаленнем.  А гэта проста неабходна, бо соцыум, сям’я, як вядома,  адыгрывае вельмі важную ролю ў выхаванні будучага грамадзяніна нашай краіны.  Такая арганізацыя, дзе побач школа, сям’я і вучань стварае рэальныя прадумовы для фарміравання станоўчых рыс асобы школьніка як будучага сем’яніна і грамадзяніна.

Выхаваўчая работа, пабудаваная на матэрыялах народнай педагогікі, уключае падрыхтоўку і правядзенне мерапрыемстваў, звязаных са звычаямі і абрадамі сямейнага жыцця, побытам беларусаў, з мастацка-эстэтычнай дзейнасцю ў розных жанрах і відах матэрыяльнай і духоўнай творчасці.

Радзіма для дзяцей пачынаецца з сям'і. Фарміраванне  духоўнага вобліку  дзіцяці ў сям’і  павінна быць скіравана і праходзіць  у атмасферы культу роду, сярод партрэтаў продкаў, радаводаў, паданняў пра славутую даўніну, экспанатаў, што звяртаюцца з мінуўшчыны да сучасніка і спрыяюць выхаванню 
пачуцця гонару за сваю нацыю і свой народ. Такі, скажам, нацыянальна выхаваны чалавек заўсёды з павагай і беражлівасцю будзе ставіцца да спадчыны народа, іх звычаяў, традыцый, культуры, а пазней перадасць сваім дзецям такі падыход і аспект да выхавання. Бацькі з першых крокаў дзіцяці павінны прывіваць яму любоў і павагу да роднай зямлі, людзей, што жывуць і жылі на ёй. А асабісты прыклад бацькоў не можа быць перабольшаны ў выхаванні дзяцей. 

Многія  мінулыя стагоддзі сям’я добрасумленна выконвала свае функцыі. Але апошнім часам прыходзіцца сутыкацца з тым, што сям’я перастае быць асноўным выхавальнікам маладога пакалення, носьбітам сямейных традыцый і духоўнасці нацыі, яна як бы аддаляецца ад школы і перакладвае  выхаванне дзяцей на настаўнікаў. Але так важна зразумець, што дзве сістэмы, сям’я і школа, павінны стварыць гармонію свайго існавання для паўнацэннага выхавання асобы, грамадзяніна. Таму для фарміравання актыўнай грамадзянскай пазіцыі вучняў, прыцягнення сям’і да  жыцця школы пастаянна  праводзяцца святочныя мерапрыемствы разам з бацькамі і другімі дарослымі. Варта згадаць выставы пад назвай “Куфэрак нашай сям’і”, “Матулін і бабулін ручнік”, “Залатыя бабуліны рукі”. А фальклорныя вечарыны, вячоркі  дазволяць аб’яднаць  вучняỹ і іх бацькоỹ  адзіным  праектам і  стаць  удзельнікамі  вечарыны  з  выкананнем варыянтаỹ  работы   з  вышыỹкай  і   вязаннем,   карагодаỹ  і  забаỹлянак. 
             Святы і гасцёўні поплеч з сем’ямі садзейнічаюць цеснаму кантакту пакаленняў бацькоў і  дзяцей, дазваляюць яшчэ раз датыкнуцца да традыцый і звычаяў  беларускай сям’і. Бацькі такім чынам атрымліваюць магчымасць паўздзейнічаць канкрэтным прыкладам, без натацый і павучанняў на выхаванне дзяцей, падвядзення іх да роздуму аб неабходнасці зберагчы маральныя каштоўнасці, набытыя старэйшым пакаленнем. Нельга не ўспомніць вусны часопіс “Ад прадзедаў спакон вякоў…”. (Дадатак 5).
       Добрай традыцыяй нашых дзён па захаванні каштоўнасцей  нацыянальнай культуры з’яўляюцца музеі .  Ва ўстанове адукацыі дзейнічае  музей баявой і працоўнай славы, які дае магчымасць выкарыстання народных традыцый для выхавання школьнікаў. У музеі мы мелі магчымасць правесці  завочныя падарожжы:  “Мая маленькая радзіма“, “Вёсачка любая мая”,  дзякуючы якім мы з вучнямі атрымалі грунтоўныя веды па гісторыі Карэліцкага краю, вёсак Цырынскага сельсавета.
      Музей  папаўняецца экспанатамі і сёння, іх прыносяць вучні.  Лічу,  трэба заахвочваць да гэтай справы, таму традыцыйна ладзяцца  акцыі-конкурсы “Мой экспанат для школьнага музея”. Кожная прынесеная рэч падпісваецца, хто яе прынёс, дзе ўзяў, у чым яе навуковая каштоўнасць. 
        Пазакласная і пазашкольная работа  дае вялікую магчымасць для творчага выкарыстання народных педагагічных традыцый. Сёння адной з традыцыйных форм арганізацыі выхаваўчай работы час з’яўляецца класная гадзіна. У народзе здаўна існуе такая апрабаваная форма правядзення гадзін, як вячоркі, пасядзелкі. Пасядзелкі з’яўляюцца частай формай выхаваўчага ўздзеяння.  На пасядзелках тыпу  “П’ем гарачую гарбату” звычайна ў натуральных абставінах, у давяральнай форме гутаркі абмяркоўваем хвалюючыя пытанні. Усе гэтыя пытанні вырашаюцца ў апоры на жыццёвыя прыклады, на вопыт старэйшых. 

      У сённяшніх умовах гэта традыцыя як важная форма народнай педагогікі знаёміць малодшых школьнікаў з гісторыяй народа, яго традыцыямі, звычаямі, шматгранным фальклорам.  Для таго, каб пасядзелкі не толькі па форме, але і па змесце адпавядалі мэце выхавання, я на адной з першых класных гадзін азнаёміла выхаванцаў  з гэтай народнай традыцыяй і прапанавала адрадзіць яе ў класе. Прыкладам могуць быць вечарыны і гасцёўні: “Традыцыі маёй сям’і”, “Беларускія прысмакі”, віктарыны і інтэлектуальныя гульні: “Традыцыі і звычаі беларусаў”, “Традыцыйнае беларускае адзенне”, “Сядзім, казкі слухаем”. (Дадатак 6).
Імкнуся, каб у пасядзелках актыўна і зацікаўлена прымалі ўдзел усе вучні, каб усё гэта прыходзіла ў радаснай, захапляючай, займальнай форме, каб выхаванцы не адчувалі ніякага прымусу.
     Хочацца прыгадаць і дадаць, што класныя гадзіны сваім практычным і тэарэтычным зместам і матэрыялам  арганізавана дапаўняюць фальклорны цыкл і служаць справе выхавання дзяцей на аснове народных і нацыянальных традыцый. У падрыхтоўчую работу часта ўключаюцца сем’і вучняў. Да прыкладу, у гэтым навучальным  годзе незвычайна эмацыянальнай і запамінальнай як для мяне, так і для вучняў і іх матуль і бабуль была класная гадзіна на тэму “Побач з маці цёпла і ўтульна”. У гэтым навучальным годзе прайшла класная  гадзіна “Мова – люстэрка духоўнасці чалавека ”.
      Факультатыўны  курс  “Мая Айчына”, які на працягу двух гадоў вывучаўся вучнямі дадзенага майго класа,  накіраваны на выхаванне грамадзянскіх якасцей  малодшых школьнікаў. Сістэматычнае знаёмства з падзеямі і фактамі ўзбагачае мову школьнікаў, напаўняе іх маўленне пэўным зместам.
Вынікам навучання стала тое, што вучні прынялі актыўны удзел у тых жа тэматычных святах: “Багач”, “Масленіца”, “Гуканне вясны”, складзена шэраг прэзентацый на тэму “Мінск –сталіца Беларусі”, вучні наведалі Мірскі замак. Варта ўзгадаць вусны часопіс “Песняры беларускай зямлі” (Дадатак 6), які стаў падставай правядзення конкурса чытальнікаў “Звіні, спявай, купалаўская ліра…”,  свята “Па старонках роднай мовы”. (Дадатак 7).
Рэзультатыўнасць

     Вывучэнне фальклору, маё жаданне далучыць вучняў менавіта  да  народных абрадаў зразумела. У народнай прыказцы гаворыцца:  “Хто не дбае свайго , той і чужога не цэніць”. У выніку мэтанакіраванай працы ў вызначаным накірунку выхаванцы сталі ведаць:
  -традыцыі і абрады беларускага народа;

 -побыт нашых продкаў;

 - назвы рэчаў з побыту беларуса;
 -народныя песні, святы, гульні;

    Вучні авалодалі ўменнямі і навыкамі :

-творчай дзейнасці пры арганізацыі фальклорных свят, гульняў, конкурсаў;

   -прапаганды народных традыцый і абрадаў;

   -правядзення рознага роду экскурсій і аповедаў пра нацыянальныя традыцыі,  абрады;

Падставу для такіх вывадаў дазваляюць зрабіць дадзеныя анкетавання.
Дадатак 8

Вынікі  анкетавання
З вучнямі пачатковых класаў было праведзена анкетаванне, у якім прымалі ўдзел 20 вучняў. Па выніках выяўлены наступныя рэзультаты:

	Пытанне
	Колькасць удзельнікаў, якія адказалі на пытанне
	Вынік

	1. Якія народныя святы вы ведаеце?
	Вялікдзень (15 чалавек)

Купалле (15 чалавек)

Масленіца (5 чалавек)

Калядкі (10 чалавек)

Гуканне вясны (5 чалавек)

Багач (5 чалавек)
	75%

75%

25%

50%

25%

25%

	2.Якія з пералічаных народных гульняў вы ведаеце?
	“Жмуркі” (20 чалавек)

“Шэры кот” (4 чалавекі)

“Паляўнічыя і качкі” (3 чалавекі)

“Воўк і гусі” (7 чалавек)

“Мароз” (20 чалавек)
	100%
20%

15%

35%

100%

	3. Якія  колеры  пераважаюць  у  беларускім  народным  касцюме?
	 Чырвоны, сіні, зялёны(3 чалавекі)

 Белы, жоўты, чорны   (7 чалавек)

Белы, чырвоны, чорны (10 чалавек)
	15%
35%

50%

	4. Ці любіце вы чытаць беларускія народныя казкі?
	Так –  адказалі 15 чалавек

Не – 5 чалавек
	75%
25%

	5. Ці ёсць у вас дома, у бабулі рэчы зробленыя сваімі рукамі?
	Так –  адказалі 6 чалавек

Не – 5 чалавек

Не ведаюць – 9 чалавек
	30%
25%

45%

	6. Ці лічыце вы справядлівым выказванне

“Памрэ традыцыя –памрэ народ”
	Так –  адказалі 8 чалавек

Не – 2 чалавекі

Не ведаюць – 10 чалавек
	40%

10%

50%


Прааналізаваўшы  рэзультаты анкетавання, атрымаліся наступныя вынікі: вучні недастаткова ведаюць  народныя святы, большасць апытаных не зусім дакладна ведаюць народныя гульні. Пра адзенне  беларусаў ведаў у апытаных  таксама недастаткова. Мяне здзівіла і тое, што нават беларускія народныя казкі не ўсе любяць чытаць, а  45%  навучэнцаў не ведаюць, што ў іх дома, ці ў бабулі ёсць рэчы зробленыя сваімі рукамі, і толькі 40% прытрымліваюцца думкі, што “Памрэ традыцыя –памрэ народ”.
Дадатак 9

Вынікі  паўторнага анкетавання

	Пытанне
	Колькасць удзельнікаў, якія адказалі на пытанне
	

	1. Якія народныя святы вы ведаеце?
	Вялікдзень (20 чалавек)

Купалле (20 чалавек)

Масленіца (15 чалавек)

Калядкі (20 чалавек)

Гуканне вясны (15 чалавек)

Багач (15 чалавек)
	100%

100%

75%

100%

75%

75%

	2.Якія з пералічаных народных гульняў вы ведаеце?
	“Жмуркі” (20 чалавек)

“Шэры кот” (15 чалавек)

“Паляўнічыя і качкі” (15 чалавек)

“Воўк і гусі” (17 чалавек)

“Мароз” (20 чалавек)
	100%
75%

75%

85%

100%

	3. Якія  колеры  пераважаюць  у  беларускім  народным  касцюме?
	 Чырвоны, сіні, зялёны(1 чалавек)

 Белы, жоўты, чорны   (1 чалавек)

Белы, чырвоны, чорны (18 чалавек)
	5%
5%

90%

	4. Ці любіце вы чытаць беларускія народныя казкі?
	Так –  адказалі 20 чалавек

Не – 0 чалавек
	100%
    -

	5. Ці ёсць у вас дома, у бабулі рэчы зробленыя сваімі рукамі?
	Так –  адказалі 16 чалавек

Не – 4 чалавекі

Не ведаюць – 0 чалавек
	80%
20%

  -

	6. Ці лічыце вы справядлівым выказванне

“Памрэ традыцыя –памрэ народ”?
	Так –  адказалі 18 чалавек

Не – 1 чалавек

Не ведаюць – 1 чалавек
	90%

5%

5%


Аналіз паўторнага анкетавання паказаў, што колькасць вучняў, якія ведаюць народныя святы і беларускія народныя гульні павялічылася. Толькі 2 вучні не назвалі дакладна, якія колеры пераважаюць у беларускім  народным  касцюме.

     Павялічылася колькасць вучняў (20/15), якія любяць чытаць беларускія народныя казкі, ведаюць, што ў іх дома і ў бабулі ёсць рэчы зробленыя сваімі рукамі. Павялічылася таксама і колькасць вучняў (18/8), якія прытрымліваюцца думкі, што “Памрэ традыцыя –памрэ народ”.
Заключэнне
  Адчуванне асалоды (гэтага нельга было не заўважыць) падчас і пасля сустрэчы з мінуўшчынай –  найвышэйшы паказчык адносін  вучняў да гэтай патрэбнай справы па спасціжэнні багаццяў нашых продкаў, спазнанні ўкладу іх жыцця. 

  А наша жыццё будзе доўжыцца, бо мы, настаўнікі і вучні, хочам памятаць мінулае, мы будзем ведаць нашы карані. Мінулае вучыць нас, як жыць сёння і якім можа быць заўтра. Урокі яго я называю формулай чалавечага існавання.

З усяго вышэйсказанага можна зрабіць выснову і яшчэ раз паўтарыць, што падыходы да здзяйснення задач далучэння школьнікаў да спадчыны беларускага народа -  справа надзвычай актуальная і неабходная. Час тэрмінова патрабуе напаўнення  нацыянальным зместам  выхаваўчай  работы ў школе.

Рашэнне гэтай задачы, несумненна, дазволіць выхаваць у асяроддзі сённяшніх школьнікаў сапраўдных патрыётаў і тым самым забяспечыць надзейнае будучае нам, нашым пакаленням і нашай Радзіме. 

          Падставу для такіх вывадаў дазваляюць зрабіць дадзеныя анкетавання.(табліца на слайдзе)

	Пытанне
	Адказы
	2013 г.
	2016 г.

	
	
	К-сць
	%
	К-сць
	%

	1. Якія народныя святы вы ведаеце?
	Вялікдзень 

Купалле 

Масленіца 

Калядкі 

Гуканне вясны

Багач 
	15

15

5

10

5

5
	75

75

25

50

25

25
	20

20

15

20

15

25
	100

100

75

100

75

75

	2.Якія з пералічаных народных гульняў вы ведаеце?
	“Жмуркі” 

“Шэры кот” 

“Паляўніч. і качкі”

“Воўк і гусі” 

“Мароз” 
	20

4

3

7

20
	100

20

15

35

100
	20

15

15

17

20
	100

75

75

85

100

	3. Якія колеры пераважаюць  у  беларускім  народным касцюме?
	Чырв., сіні, зялёны
Белы, жоўты, чорн
Белы, чырв, чорны
	3

7

10
	15%
35%

50%
	1

1

18
	5%
5%

90%

	4. Ці любіце вы чытаць беларускія народныя казкі?
	Так 

Не 
	7

10
	75%
25%
	20

-
	100

-

	5. Ці ёсць у вас дома, у бабулі рэчы зробленыя сваімі рукамі?
	Так 

Не 

Не ведаюць 
	6

5

9
	30%
25%

45%
	16

4

0
	80%
20%

  -

	6. Ці лічыце вы справядлівым выказванне “Памрэ традыцыя –памрэ народ”
	Так  

Не 

Не ведаюць 
	8

2

10
	40%

10%

50%
	18

1

1
	90

5

5

